
Reykjavík, 6. maí 2011

Sendandi: Rannsóknasetur í fötlunarfræðum, Háskóla íslands
Umsögn um Frumvarp til laga um réttindagæslu fyrir fatlað fölk. Þskj. 1252 — 728. mál.

Rannsóknasetri í fötlunarfræðum við Háskóla íslands hefu verið falið að senda Alþingi 
umsögn um mál 728, frumvap til laga um réttmdagæslu fatlaðs fólks. í skýrslu 
Ríkisendurskoðunar frá 201Ö1 kom fram að miklar brotalamir væru í starfsemi trúnaðarmanna 
og svæðisráða auk þess sem eftirlit með gæðum þjónustunnar, störfum svæðisráða og 
trúnaðarmanna taldist takmarkað. Á sama tíma og ástæða er til að fagna þessu frumvarpi og 
þeirri réttarbót sem því fylgir fyrir fatlað fólk, sjáum við ástæðu til að gera eftirfarandi 
athugasemdir við framkvæmd mála.

• Eftir yfírfærslu þjónstu við fatlað fólk frá ríki yfir til sveitarfélaga í janúar þessa árs 
hefur fatlað fólk búið við mikla réttaróvissu um hvert það getur leitað með kvartanir 
og aðrar athugasemdir varðandi þjónustuna og kemur sú staða til með að ríkja þangað 
til frumvarp þetta verður að lögum. Eðlilegra hefði verið að ljúka afgreiðslu þessa 
frumvarps áður en ráðist var í yfírfærsluna. Þessi „biðstaða“ á réttindagæslu fatlaðs 
fólks ámælisverð.

• í 1. gr. kemur fram að við framkvæmd laganna skuli taka mið af samningi Sameinuðu 
þjóðanna um réttindi fatlaðs fólks og ber að fagna því.

• í 2., 3., 6. og 8. gr frumvarpsins er talað um hlutverk ráðuneytisins varðandi yfirstjóm 
og ábyrgð á réttindagæslu og sérstakri réttindavakt. Það kemur hins vegar ekki fram 
fyrr en í greinagerð með frumvarpi að það fagráðuneyti sem í hiut á sé ráðuneyti 
velferðarmála. Slík skipan er í engu samræmi við hinn nýja samning Sameinuðu 
þjóðanna um réttindi fatlaðs fólks. Öll áhersla samningsins snýr að því að færa 
málefni fatlaðs fólks frá velferðarmálum yfir í mannréttindamál og því væri eðlilegast 
að þetta ætti heima undir mannréttindamálum innanríkisráðuneytis. Þá hefur 
Mannréttindafulltrúi Sameinuðu þjóðanna sömuleiðis ítrekað þá kröfu að eftirlit með 
mannréttindum fatlaðs fólks sé í höndum þeirrar stjórnsýslustofnunnar sem sér um 
mannréttindi, en ekki velferðar og félagsmál.

1 Þjónusta við fatlaða: Skýrsla Ríkisendurskoðunar til Alþingis, ágúst 2010. Fáanlega á slóðínni: 
http://www.rikisendurskodun.is/fileadmin/media/skvrslur/thionusta vid fatlada.pdf

http://www.rikisendurskodun.is/fileadmin/media/skvrslur/thionusta


• í 5. gr. segir „Þegar um er að ræða upplýsingar sem varða persónuleg atriði eða 
upplýsingar um einkafjárm uni hins fatlaða einstaklings skal leita eftir samþykki hans 
eða persónulegs talsmanns hans.“ Það samrýmist ekki 12. gr. Samnings Sameinuðu 
þjóðanna um réttindi fatlaðs fólks að það sé valkvætt hvort leitað sé til hins fatlaða 
einstaklings sjálfs eða þess sem aðstoðar hann við að nýta gerhæflð sitt. Lagt er til að 
orðinu „eða“ verði breytt í „og“ til að koma í veg fyrir að mögulega sé hægt að ganga 
gegn vilja hins fatlaða.

• í 6. gr. kémur fram að „Verði ekki orðið við ábendingum trúnaðarmanns og hann telur 
að málið sé kæranlegt til úrskurðarnefndar félagsþjónustu og húsnæðismála, 
samkvæmt lögum um málefni fatlaðs fólks, skal hann aðstoða hinn fatlaða við að 
kæra málið og vera honum innan handar varðandi rekstur málsins sé þess óskað.u 
Öljóst er hvemig fara skuli með mál sem ekki uppfylla það skilyrði að vera kæranlegt 
til úrskurðamefndarinnar svo sem eins og hvort mat á þjónustþörf fatlaðra 
einstaklinga standist lög og mannréttindi. Úr þessu er brýnt að bæta þar sem matið á 
þjónustuþörfinni er forsenda þess að viðkomandi einstaklingur njóti þjónustu og getur 
mismunandi mat haft mjög ólíkar afleiðingar í för með sér varðandi rétt viðkomandi 
til mismunandi þjónustuúrræða.

• í greinagerð með frumvarpi er lögð áhersla á að hraða vinnu við frumvarp um 
aðgerðri til að draga úr nauðung við fatlað fólk og er það vel. Hins vegar þarf 
jafnframt að huga að endurskoðun lögræðislaga þar sem framkvæmd þeirra gengur 
beinlínis gegn ákvæðum 12. gr. samnings Sameinuðu þjóðanna um réttindi fatlaðs 
fólks.

